Bæjarráð  Hveragerðisbæjar


Fundargerð 440. fundar


Ár 2006, þriðjudaginn 21. nóvember  kl. 17:00 kom bæjarráð saman til fundar á skrifstofu bæjarins.

Mættir voru: Guðmundur Þór Guðjónsson, Unnur Þormóðsdóttir og Þorsteinn Hjartarson.
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Guðmundur Þór Guðjónsson, formaður, setti fund og stjórnaði.

Formaður leitaði eftir athugasemdum við fundarboð en engar komu fram.

Eftirfarandi fært til bókar:

1. Bréf sem borist hafa frá:
1.1. Fjarnámsnemum á Selfossi frá 29. október 2006.  



Í bréfinu sem er afrit af bréfi til menntamálaráðherra, er óskað eftir stuðningi þeirra sem málið varðar til að auknu fjármagni verði veitt til Háskólans á Akureyri sem er með fjarnám í hjúkrunarfræðum og samræmis verði gætt við Háskóla Íslands.

Lagt fram til kynningar.

1.2. Heilbrigðis- og tryggingamálaráðuneytinu frá 31. október 2006.


Í bréfinu er kynntur flutningur vistunarmatsskráa til Landlæknisembættisins.

Lagt fram til kynningar.

1.3. Norðurvegi ehf frá 31. október 2006.

Í bréfinu kynnir Norðurvegur ehf stöðu mála frá því að félagið var stofnað í febrúar á síðasta ári..

Lagt fram til kynningar.

1.4. Héraðssambandinu Skarphéðni frá 7. nóvember 2006.

Í bréfinu óskar Héraðssambandið Skarphéðinn eftir aukaframlagi til sambandsins.



Bæjarráð samþykkir að styrkja Héraðssambandið Skarphéðinn sem nemur alls 100 kr  á íbúa árið 2007.
1.5. 
Verkfræðistofu Árborgar ehf frá 9. nóvember 2006.

Lagt fram bréf frá Jóhanni Ágústssyni, Verkfræðistofu Árborgar ehf, dags. 9/11/2006, þar sem fram kemur að lóðarhafar nokkurra stærstu lóða í miðbæ Hveragerðis lýsa sig mótfallna hugmyndum um opna samkeppni um miðbæjarskipulag. 

bæjarstjóri gerði grein fyrir fundi, sem hún og skipulagsfulltrúi, áttu með Sveinbirni Sveinbjörnssyni, dags. 20/11 sl. en þar greindi Sveinbjörn  frá áhuga ofangreindra lóðarhafa um samstarf sín á milli um gerð tillögu að deiliskipulagi  miðbæjarins. 


Bæjarráð samþykkir að frestar um sinn frekari áformum um opna samkeppni um miðbæjarskipulag, þar til lóðarhafar á svæðinu hafa gert með sér formlegt samkomulag um málið og lagt fram greinargerð um helstu markmið sín með tillögugerðinni.
1.6. 
Leikfélagi Hveragerðis frá 9 nóvember 2006.

Í bréfinu er óskað eftir rekstrarstyrk fyrir Leikfélag Hveragerðis árið 2007 og aukastyrk vegna 60 ára afmæli leikfélagsins.

Erindinu vísað til gerðar fjárhagsáætlunar ársins 2007.

1.7. Fjölbrautaskóla Suðurlands frá 12. nóvember 2006.

Í bréfinu er óskað eftir að sveitarfélög haldi áfram að stuðla að uppbyggingu Fjölbrautaskólans með fjárframlögum.

Samþykkt að verða við erindinu.
1.8. Líneyju Pálsdóttur frá 12. nóvember 2006.

Í bréfinu óskar Líney eftir styrk frá Hveragerðisbæ vegna þátttöku hennar í unglingalandsliði á skíðum.

Bæjarráð samþykkir að verða við erindinu.  Íþrótta- og æskulýðsfulltrúa falið að afgreiða styrkinn í samræmi við þær reglur sem Hveragerðisbær hefur sett varðandi styrki til ungmenna í Hveragerði sem sæti eiga í landsliðum.
1.9. Menntamálaráðuneytinu frá 13. nóvember 2006.

Í bréfinu er kynnt málþing sem haldið verður 25. nóvember n.k. í tengslum við endurskoðun grunnskólalaga.

Lagt fram til kynningar.

2. Fjárhagsleg málefni
2.1. Rekstraráætlun ársins 2007.

Bæjarstjóri lagði fram og kynnti fyrstu drög af rekstraráætlun ársins 2007. 

3. Tæknileg málefni.

3.1. Viðaukasamningur Hveragerðisbæjar við Eykt vegna 



uppbyggingar austan Varmár.


Lagður fram viðaukasamningur Hveragerðisbæjar við Eykt vegna uppbyggingar austan Varmár. 
Bæjarstjóri hefur undirritað samninginn með fyrirvara um samþykki bæjarstjórnar.



Þorsteinn Hjartarson lagði fram eftirfarandi bókun.

Fulltrúi A-listans í bæjarráði fagnar viðaukasamningnum við Eykt og því jákvæða viðhorfi sem bæjarstjóri og aðrir í meirihluta sjálfstæðismanna sýna nú gagnvart samstarfinu við Eykt og uppbyggingu austan við Varmá. Hins vegar er gagnrýnt að umræddur samningur skyldi ekki vera kynntur fyrir bæjarfulltrúum minnihlutans á síðasta bæjarstjórnarfundi sem var haldinn þremur dögum fyrir undirritun samningsins á Hótel Örk. Þá er vakin athygli á því að þennan viðaukasamning við samstarfssamning Hveragerðisbæjar og Eyktar á að leggja beint fyrir bæjarstjórn en ekki bæjarráð, sbr. texta í lok samningsins: „F.h. Hveragerðisbæjar, með fyrirvara um samþykki bæjarstjórnar.“ Undirritaður bæjarfulltrúi lítur þó einkum á þetta sem tæknileg mistök meirihlutans sem verða væntanlega lagfærð við afgreiðslu ýmissa mála í framtíðinni.



Þorsteinn Hjartarson



Meirihluti bæjarráðs lagði fram eftirfarandi bókun:

Meirihluti bæjarráðs fagnar þeim áfanga sem náðst hefur með undirskrift viðaukasamningsins við Eykt.  Með samningnum er sniðinn af einn af stærri agnúum samningsins en nú er kveðið á um skil á landi til Hveragerðisbæjar verði ekki af framkvæmdum á svæðinu austan Varmár eða þær gangi ekki eftir með þeim hætti sem aðilar hafa orðið ásáttir um.  
Eigi síðar en 31. desember 2023 skal Hveragerðisbæ hafa verið afsalað öllu landi sem samkvæmt deiliskipulagi fer undir íbúðarlóðir sem þá eru enn óbyggðar eða á annan hátt ónotaðar.  Á sama tíma verði afsalað til bæjarins því landi sem samkvæmt skipulagi fer til almenningsþarfa, þ.e. undir götur, leiksvæði, opin svæði eða útivistarsvæði.  

Þann 31. desember árið 2028 skal Hveragerðisbæ afsalað öllum atvinnulóðum sem þá eru enn óbyggðar eða á annan hátt ónotaðar eftir sömu skilgreiningum og gilda um aðrar lóðir á svæðinu.   Verði aðilar samningsins sammála um endurskoðun tímamarka framkvæmda seinkar ofangreindum dagssetningum sem því nemur.

Í viðaukasamningnum er ennfremur kveðið á um að sameiginleg lóð skólamannvirkja skuli verða 3 ha og jafnframt skuldbindur Eykt sig til að láta af hendi lóð undir íþróttahús sem ekki er gert ráð fyrir í upphaflegum samningi. 

Eykt ehf mun auk þess útvega leiktæki á lóð leikskólans sem gert er ráð fyrir  á svæðinu  að upphæð kr. 5.000.000.-

 Með undirritun viðaukasamningsins lýstu fulltrúar Hveragerðisbæjar og Eyktar yfir ánægju með samstarfið vegna uppbyggingar austan Varmár til þessa og vilja sínum til þess að gera allt sem í þeirra valdi stendur til þess að samstarfsverkefnið gangi samkvæmt áætlunum til loka.

Guðmundur Þór Guðjónsson


Unnur Þormóðsdóttir


Samþykkt að vísa viðaukasamningnum til bæjarstjórnar.
4. Verkfundagerðir.
4.1. Áhaldahús Hveragerðisbæjar frá 8. nóvember 2006



Fundargerðin samþykkt.

4.2. Sniðræsi meðfram Suðurlandsvegi frá 1. og 15. nóvember 2006



Fundargerðirnar samþykktar.

4.3. Grunnskólinn lóðarfrágangur 3. áfangi frá 15. nóvember 2006



Fundargerðin samþykkt.

4.4. Hveragerðis austan Varmár skipulags- og hönnunarhópur frá 13. og 23. október 2006



Fundargerðirnar samþykktar.

Fundargerð upp lesin og samþykkt. 

Fleira ekki gert og fundi slitið kl.  19:13

Guðmundur Þór Guðjónsson, (sign.)


Unnur Þormóðsdóttir,  (sign.) 


Þorsteinn Hjartarson,  (sign.)


Aldís Hafsteinsdóttir, (sign)



Helga Kristjánsdóttir, (sign).

